
1.	 SARRERA
Gaur egun, Iruñean energia gehien kontsumitzen duten sektoreak honako 
hauek dira:  

mugikortasuna, zeinean eskari 
nagusiena petroliotik eratorritako 

erregaiena den

bizitegi-sektorea, zeinean gas 
naturala den gehien kontsumitzen 

den energia

Horregatik, auzoetako ibilgailuen parkearen elektrifikazioa eta etxebizitzen 
energia-birgaitzea funtsezkoak dira hiriko isurpenak murrizteko.

Bestetik, isurpenak murrizteaz gain, beharrezkoa da energia fosilekiko 
mendekotasuna murriztea, Europako Batasunak energia-eredu berri 
baten alde egindako apustuari jarraiki. Eredu berri horren oinarriak energia 
berriztagarrien sorkuntza areagotzea, energia-aurrezkia eta -eraginkortasuna 
eta herritarrek merkatu elektrikoan parte-hartzea izanen dira. Hala, egungo 
esparru komunak aukera ematen du herritarrek eta enpresek hainbat 
jardueratan elkarrekin parte hartzeko, hala nola energia berriztagarriaren 
(elektrikoa nahiz termikoa) ekoizpenean, energia berriztagarriaren 
autokontsumorako bidea emanez.

Horregatik, eta Energia Trantsizio eta Klima Aldaketaren 2030 Estrategian 
Iruñerako zehaztutako helburuak lortzeko, hiria deskarbonizatzeko ikuspegitik, 
Energia Positiboko Auzoen eskala da egokiena. Energia Positiboko Auzoen 
definizio horrek (PED, ingelesezko siglen arabera) aukera ematen du energia-
eskaria murrizteko beharrak mugatzeko, tokiko mailan energia berriztagarria 
sortzeko potentziala zehatz-mehatz definitzeko, eta ikuspegi sozialetik, 
auzoetako kide izatearen sentimendua aprobetxatzen du.

Horiek horrela, dauden ekimenak eta ereduak bultzatuz eta komunitate-eredu 
batean inplikatuz egin behar da deskarbonizaziorako bidea. Horrela, energia-
komunitateen sorrera sustatuko da, auzoetako herritarrak, erakundeak eta 
enpresak energia-proiektuen inguruan lotzeko tresna gisa, energia positiboko 
auzo horietarantz aurrera egin ahal izateko.

https://www.pamplona.es/agenciaenergetica/estrategia-transicion-energetica-y-cambio-climatico-2030
https://www.pamplona.es/agenciaenergetica/estrategia-transicion-energetica-y-cambio-climatico-2030

Energia Berriztagarrien Komunitateak honela definitzen dira: “partaidetza 
ireki eta borondatezkoan oinarritutako erakunde juridikoak, autonomoak 
eta bazkideek edo kideek benetan kontrolatuak, erakunde juridiko horien 
jabetzakoak diren eta erakunde horiek garatu dituzten energia berriztagarrien 
proiektuen inguruan daudenak, horien bazkide edo kide pertsona fisikoak, 
ETEak edo tokiko agintariak dituztenak, udalerriak barne, eta helburu nagusia 
beren bazkideei edo kideei edo jarduten duten tokiko eremuei ingurumen-, 
ekonomia- edo gizarte-onurak ematea dutenak, finantza-irabazien ordez.” 
(24/2013 Legea)

Ikuspegi sozialetik, auzo bateko kide izatearen sentimendu hori oso 
nabarmena da hirian, eta horrek herritarrak eta auzoko beste eragile batzuk 
helburu komunen aurrean mobilizatzen lagunduko luke. Kasu horretan, energia-
trantsizioaren eta deskarbonizazioaren helburuen aurrean.

Hala, Energia Positiboko Auzoak garatzeko honako hiru zutabe hauen 
elkarreragina behar da:

Udala

auzoen dinamizatzaile 
gisa, funtsak eta aktoreak 

mobilizatzea sustatuz.

Energia-komunitateak 

energia-zerbitzuen
garatzaile gisa.

Banakako 
inbertitzaileak – 

partikularrak

energia-komunitateei lotuta 
ez dauden proiektuak.

•	 Udalak funtsezko zeregina du auzoen dinamizatzaile gisa, merkatuan duen 
zeregin neutrala aprobetxatuz, funtsen eta aktoreen mobilizazioa energia-
trantsizio zuzen baterantz bultzatzeko eta sustatzeko. Hala, baliabide 
materialetarako eta giza baliabideetarako beharrezkoak diren inbertsioak 
eginen lituzke, bulegoak sortzea barne, adibidez Energia Informazioko Guneak, 
herritarrak, negozio txikiak, ETEak eta tokiko beste eragile batzuengana 
hurbiltzeko, aholkatzeko eta laguntzeko aukera emanen luketenak prozesuan 
zehar. 

Proiektuen inplementazio eta funtzionamendu egokirako 
eragileen mobilizazioa aztertzea, batez ere energia-
komunitateen inplementazioari eta Energia Informazioko 
Bulegoak sortzeari begira. Azterlan horietan Artelanek 
eta Ecoserveis elkarteak parte hartu zuten. 

1.1. METODOLOGIA
European City Facilityk (EUCF) emandako euskarri tekniko eta ekonomikoari 
esker, Iruñeko Udalak aurretiazko azterlan batzuk egin ahal izan zituen, 
energia-komunitateen potentziala eta tokiko Administrazioak katalizatzaile 
gisa duen rola aprobetxatuz, Energia Positiboko Auzoetarantz urratsak egiteko 
beharrezkoak ziren energia-proiektuak garatzeko eta ezartzeko (bai sorkuntzari 
dagokionez, bai energia-eraginkortasunari eta mugikortasunari dagokienez).

Hala, zenbait erakunde aditurekin batera, honako azterlan tekniko, legal, 
ekonomiko eta sozial hauek egin zire: 

•	 Energia-komunitateak, figura juridiko sortu berria izanik, kideek definitzen 
dituzten energia-zerbitzuak garatuko lituzke. Energia-zerbitzu horiek 
inbertsioak eskatzen dituzte, baita horiek kudeatzea ere. Kasu horretan, 
sorkuntza berriztagarriko (elektrikoa eta termikoa) eta mugikortasun 
jasangarriko proiektuak baloratzen dira, bai ibilgailuetan, bai azpiegituretan. 

•	 Banakako inbertitzaileak – partikularrak, energia-komunitateei lotuta 
ez dauden inbertsioak kontuan hartuta, bai pertsona fisikoek egindakoak, 
bai erakundeek egindakoak, hala nola jabeen erkidegoek eta enpresek 
egindakoak. Inbertsioak etxebizitzak birgaitzeko, energia berriztagarri 
(elektrikoa eta termikoa) txikiagoa sortzeko eta erabilera pribatuko ibilgailu 
eta azpiegituretarako mugikortasun jasangarriko proiektuetan eginen 
lirateke. 

Hirian proiektuen sustatzaile nor izaten ahal diren 
aztertzea, adierazitako profiletarako aurreikusitako 
jarduerak zein diren kontuan hartuta.  Olivo Energy 
Strategy Consulting izan zen azterlanaren buru.

Auzoetako berokuntza-instalazioen egoera eta 
hobetzeko aukerak aztertzea. GE&Asociados S.L. izan 
zen azterlanaren buru.

https://www.artelan.eu/
https://www.ecoserveis.net/es/
https://www.eucityfacility.eu/home.html
https://olivoenergy.com/?lang=es
https://olivoenergy.com/?lang=es
https://www.geasociados.com/

Proiektuen bideragarritasun ekonomikoa aztertzea, 
kontuan hartuta inbertsio publikoak eta pribatuak, 
bai eta amortizazio-aldia eta barne-itzulera tasa 
ere, besteak beste. Ascellence Consulting izan zen 
azterlanaren buru.

Era berean, Iruñeko Udala proposatutako gainerako 
bektore teknikoetarako beharrezkoak diren azterlan 
teknologikoen buru izan zen, hala nola mugikortasun 
jasangarriarena, birgaitzearena eta energia elektriko 
berriztagarrien sorkuntzarena, eta aktiboki parte hartu 
zuen gainerako lanetan, bai Iruñeko Udal Energia 
Agentziaren bidez (AEMPA), bai hiriko Partaidetza eta 
Dinamizazio Zerbitzuaren bidez.

Nabarmentzekoa da azterlanak Iruñeko hiru auzotako (Arrotxapea, Zabalgunea 
eta Milagrosa) proiektuen inplementazioa kontuan hartuta egin zirela, auzo 
horiek hainbat arrazoi aintzat hartuta aukeratu baitziren. Alde batetik, Milagrosa 
eta Zabalgunea beren Hiri Jarduketarako Plan Estrategikoak garatzen ari dira; 
beraz, une egokia da horietan jarduteko. Gainera, horietarako eginiko azterketa 
erraz estrapola daiteke etorkizunean horrela jardun beharko den auzoetara.

Bestalde, Arrotxapea auzo gazte samarra da, eta dagoeneko inbertsioak egiten 
hasita daude oPEN Lab proiektuari esker Energia Positiboko Auzo bihurtzeko; 
hartara, egindako azterketek oso ondo osatzen dute egiten ari den lana, eta 
prozesua bizkortzen lagunduko dute.

Azterketa horien bidez, hainbat negozio-eredu egin dira tokiko energia-
trantsizioko bektore nagusietarako: birgaitzea, energia-aholkularitza, energia 
berriztagarriak (termikoak eta elektrikoak) eta mugikortasun jasangarria.

Hala, dokumentu hau EUCF esparruan egindako azterketen emaitza da. 
Energia-komunitateak funtsezko tresna gisa hartuta, Energia Positiboko 
Auzoen sorreran urratsak egiteko diseinatutako negozio-ereduak ezartzeko 
proposamena da honako hau, eta Udalaren zeregina funtsezkoa da 
proposamen hori garatzeko. Hirirako ezarritako deskarbonizazio-helburuak 
betetzen lagun dezakeen eredu bat aurkezten da, baina eredu horren 
ezarpena barrutik baliozkotu beharko da eta beharrezkoak diren baliabideez 
hornitu beharko da.

Proiektuen legezko bideragarritasuna aztertzea, kasu 
bakoitzerako balizko figura juridikoak ere barne. Arankoa 
bulego juridikoa izan zen azterlan horren buru.

https://ascellence.consulting/category/laboral/
https://www.pamplona.es/
https://www.pamplona.es/openlab
https://arankoa.com/
https://arankoa.com/

2.	 EZARPEN ESTRATEGIAK
Energia Positiboko Auzoak garatzeko asmoz, Iruñeko Udalak, tokiko eragileen 
eta herritarren parte-hartzearekin batera, hainbat eremutan proiektuak ezarriz 
jardun nahi du. Proiektu horiek eragin zuzena izanen dute energia-eskariaren 
eta erregai fosilekiko mendekotasunaren murrizketan. Xedea da inbertitzaile 
publiko eta pribatuen arteko elkarreragina sustatzea helburu komun baten 
aurrean: hiriaren deskarbonizazioa.

Herritarrak
Tokiko enpresak

Banakako 
inbertsioak

Birgaitzea

Fotovoltaikoa

Karga-guneak

Ibilgailuak

Energia
Komunitatea

Udala
Energia Informazioko 

Bulegoa

Abian jartzea: sentsibilizazioa 
prestakuntza eta prozesuan laguntza 

ematea

Funtzionamendua: laguntza 
aholkularitza, ...

Zerbitzu komunak

Energia-zerbitzuak

Berriztagarri elektrikoak 
eta termikoak

Mugikortasuna

Eraginkortasuna

Aholkularitza 

Multzoko erosketak

Inbertsioak

2.1. UDALAREN ZEREGINA ETA ENERGIA
      INFORMAZIOKO BULEGOAK SORTZEA

Iruñeko Udalak Energia Informazioko Bulegoak sortu nahi ditu, auzoak Energia 
Positiboko Auzo bihurtzeak eskatzen duen tamainako kultura-aldaketan 
herritarrek hurbilean eduki eta haien laguntza izan dezaten.

Bulego horiek Udalaren Birgaitzeko Bulegoarekin batera jarriko lirateke abian, 
izan ere, bulego hori aspalditik ari da herritarrekin lanean, eta oso emaitza onak 
eman ditu.

Hala, auzo bakoitzean, Zabalgunean, Milagrosan eta Arrotxapean, Energia 
Informazioko Bulego bana sortzea proposatzen da, laguntza eta aholkularitza 
bakarka nahiz taldeka emateko (energia-komunitateak sustatuz), eta 
informazio neutroa eta kalitatezkoa masiboki eskuratu ahal izatea bermatzeko, 
eraginkortasunean eta energia berriztagarrietan inbertitzeko erabakiak hartu 
ahal izateko. Horrela, gisa horretako inbertsioetan aitzindarienak diren pertsonak 
edo kolektiboak ez ezik, profil posible guztiak inplikatu nahi dira.

Ildo horretan, Udalak auzo mailako hurbiltasunean oinarritutako estrategia 
hori erabiliko luke batez ere energia-komunitateen inbertsioak eta banakako 
inbertsioak katalizatzeko.

Energia Informazioko Bulegoak ezarriz, 30.000 energia-aholkularitza egin 
nahi dira Arrotxapea, Milagrosa eta Zabalguneko auzoetako etxebizitzetan eta 
negozioetan, ezarpenaren lehen 10 urteetan. Gainera, energia-aholkularitzaz 
gain, datozen 15 urteetan 15.000 etxebizitza birgaitu nahi dira. Eta horrez gain, 
Udalak honako helburu hauek dituzten ekintzetan lan egin nahi du:

•	 Energia-birgaitzea, lehendik dauden ekimenez gain (Iruña Biziberritzen – 
PCH, Birgaitzeko Bulegoa, Efidistric bulegoa).

•	 Energia berriztagarriak, horien ezarpena sustatuz.

•	 Energia-komunitateak, haien sorrera sustatuz eta epe luzerako kudeaketa 
egokia bultzatuz.

•	 Herritarren oinarrizko hornidurak bermatzea, energia-pobreziaren aurkako 
borrokaren parte gisa.

 2.2. BIRGAITZEA

Ildo horretan, batez ere izaera partikularreko proiektuak sustatu nahi dira, batez 
ere bizitegi-sektoreko energia-kontsumoetara bideratutakoak (garraioaren 
atzetik hiriko bigarren energia-kontsumitzailea da), udal-instalazioak 
ahaztu gabe, energia-arloan eredugarri izan behar baitute. Hirian energia-
birgaitzean aurrera egiten jarraitzeko, eta bektore horretako inbertsioak bereziki 
atomizatutako sektore pribatu baten mende daudela kontuan hartuta (bizitegi-
sektorea), Iruñeko Udalak baliabideen mobilizazioa bultzatzea aurreikusten du, 
eremu horretan dagoeneko PCH - Iruña Biziberritzen, Birgaitzeko Bulegoa eta 
Efidistrict bulegoa egiten ari diren lanean oinarrituta.

Informazioaren 
eskuragarritasuna

Laguntza eta 
aholkularitza

Energia 
berriztagarriak

Energia
-birgaitzea

Energia 
Informazioko 

Bulegoa

Energia-
komunitateak

Energia
-pobrezia

Jarduera-sektoreak
Jarduera motak

•	 Iruña Biziberritzen. Enpresa publiko horrek birgaitze-lanak egiten ditu, baita 
hiriko Alde Zaharrean eraikinak eraitsi eta berriro eraikitzeko lanak ere. Beti 
energia-estandar altuekin.

•	 Birgaitzeko Bulegoak –Udalak eta Nafarroako Gobernuak finantzatzen 
dute– errehabilitazio-prozesu osoan laguntzen duten diziplina anitzeko 
pertsona-talde bat du, hasi laguntzen kudeaketatik eta txostenak eta 
azterlanak egiteko behar diren prozesuetaraino, esaterako, Esku-hartze 
Globaleko Planak. Haren lanak etxebizitza indibidualak birgaitzetik hasi eta 
eraikin mailan, eta baita etxadi eta auzo mailan ere esku-hartzea sustatzen 
duten plan horietarainoko bilakaera izan du.

•	 Efidistrict bulegoa 2014ko martxoan auzotarren beharrei erantzuteko 
eta birgaitze-proiektuen garapenean parte hartzeko Txantrea auzoan 
inauguratu zen auzoko bulegoa da.

Nahiz eta Iruñean azken urteetan birgaitze-kopuruak gora egin duen, maila 
bat goragoko jauzi bat behar da hiriaren helburuak lortzeko, eta horretarako, 
etxebizitzen birgaitze termikotik haratago (inguratzailean du eragina), erregai 
fosilen erabilera ezabatu eta etxeetan berriztagarriak sartzea sustatu behar da, 
Energia Birgaitze Integralari buruz hitz egitera iristeko. Horretarako, birgaitze 
planek Energia Informazioko Bulego berrien euskarri gehigarria izanen dute.

Efidistrict 
Bulegoa

Iruña 
Biziberritzen

Energia 
Informazioko 

Bulegoa
Birgaitzeko 

Bulegoa

Energia-
birgaitzea

2.3. BERRIZTAGARRI TERMIKOAK

Hirian dauden instalazio termiko motei buruzko ezagutzan sakontzeko (haien 
adina, baldintzak eta hobetzeko aukerak) hainbat azterlan egin dira. Horrela, 
Iruñean Energia Positiboko Auzoetarantz jotzeko estrategiaren barruan sartu 
nahi da beroa lortzeko energia termikoaren sorkuntza berriztagarria, biomasa 
(materia organikoa erretzea) zein aerotermia (bero-ponpa) gomendatuz, bi 
sistemek eskaintzen dituzten onura eta erraztasunak aintzat hartuta.

Biomasak ingurumen- eta ekonomia-onurak eskaintzen 
dizkio komunitateari, eta berokuntza-sareen bidezko energia 
termikoaren salmenta nabarmenduko genuke arlo horretan 
(district heating).

Aerotermiak instalatzeko erraztasuna, eraginkortasun energetiko 
eta errendimendu handia eskaintzen ditu, mantentze-lan gutxi 
eta urte osoan sistema baliagarria izatea; gainera, energia 
berriztagarri elektrikoen integrazioa errazten du eta eskari 
termikoari malgutasuna ematen dio.

Instalazio berriak jartzea eta lehendik daudenak hobetzeko proposamenak 
auzo bakoitzaren ezaugarri espezifikoek baldintzatzen dituzte, horien barnean 
sartuta banakako instalazioak zein partekatuak (district heating). Horrela, 
Iruñeko Udalak honako instalazio termiko hauek eraberritzeko eta eguneratzeko 
aukera aurreikusten du: 

•	 Zabalgunean: galdara-gela gehienak txikiak dira. District heating bat 
ezartzearen konplexutasunak aerotermian (birgaitzen diren eraikinetan) eta 
galdara komunitarioetako biomasan oinarritutako estrategia markatzen du. 
4.000 etxebizitzatara iristea da helburua (banakako aerotermiako 2.000 
etxebizitza, biomasa komuneko 1.500 etxebizitza eta barrutiko biomasako 
500 etxebizitza).

•	 Milagrosan: barrutiko berogailuen ezarpen handiak barrutiko biomasa-
instalazioak sartzea erraztuko du. Auzo horretan 5.500 etxebizitzatara iritsi 
nahi da guztira (2.750 banakako aerotermiakoak, 500 biomasa komunekoak 
eta 2.250 barrutiko biomasakoak).

•	 Arrotxapean: banakako instalazioak dira nagusi, eta hori oso aproposa da 
aerotermia-instalazioetarako, baita banakakoetarako ere. Helburua 5.500 
etxebizitzatara iristea da (2.750 banakako aerotermiakoak, 2.500 biomasa 
komunekoak eta 250 barrutiko biomasakoak).

INSTALAZIO TERMIKOAK BERRITZEKO ETA EGUNERATZEKO AHALMENA 
(UKITUTAKO ETXEBIZITZAK)

Auzoa

Zabalgunea Milagrosa Arrotxapea

Aerotermia 2.000 2.750 2.750

Ohiko biomasa 1.500 500 2.500

Barrutiko 
biomasa 500 2.250 250

2.4. MUGIKORTASUN JASANGARRIA
Hiriko mugikortasun jasangarriari buruzko estrategia Udalak berak duen 
ezagutzan oinarrituta egin da, baita nazio mailako mugikortasun partekatuko 
kooperatiben laguntzari esker ere.

Horrela, kargatzeko azpiegitura pribatuaren ezarpena sustatu nahi da, Iruñeko 
Udala aktiboki ari baita lanean horrelako azpiegiturak espazio publikoan 
ezartzeko. Karga-gune pribatuei dagokienez, beharrezko tresnak eman nahi 
dira, partikularrek eta energia-komunitateek horrelako instalazioak susta 
ditzaten.

Bestalde, Energia Positiboko Auzoetaranzko estrategiaren barruan eta Europar 
Batasunak ezarritako helburuak betetzeko, ekonomiaren elektrifikazioa 
funtsezkoa da. Horren ondorioz, ibilgailu elektrikoak erostea da energia-
komunitateak egin beharreko jarduera gomendagarrienetako bat, eta 
mugikortasuna partekatzea, trafikoaren eta aparkalekuen pilaketa murrizten 
laguntzeko, kutsadura murrizteko eta ibilgailu pertsonala erosi ezin duten 
kideen onura sozial eta ekonomikoak sustatzen laguntzeko.

Gaur egun, ibilgailu elektrikoen autonomiaren bilakaerari eta hobekuntzari 
esker, eskaintza handiagoa dago merkatuan, prezio merkeagoekin batera, 
eta hori azken urteotako hiriko ibilgailu elektrikoen ugaritzean islatzen da. Hala 
ere, ibilgailu elektrikoen hazkundea ez da nahikoa ezarritako helburuak lortzeko. 
Beraz, Iruñeko Udalak inbertsio pribatua zein kolektiboa sustatu nahi ditu 

ibilgailu elektrikoetan eta horiendako aparkaleku pribatuetako karga-guneetan. 
Inbertsio pribatuei dagokienez, datozen 15 urteetan, energia-komunitateen 
bidez, 680 ibilgailu elektrikora eta izaera kolektiboko beste 680 ibilgailu 
elektrikora iristea da helburua, bi kasuetan horiek kargatzeko puntu egokiekin 
batera.

Nabarmendu behar da mugikortasun partekatuaren arrakastak aldaketa 
sozial eta ohitura-aldaketa garrantzitsuak eskatzen dituela, eta, beraz, 
herritarrei lagundu egin beharko zaiela.

Ibilgailu 
elektriko 

kolektiboen 
erabilera

Karga-
guneak 

instalatzea

Herritarrei 
laguntzea

Mugikortasun 
jasangarria

Ibilgailu 
elektrikoen 

erabilera 
pribatua

Mugikortasun elektrikoko lan hau egungoa baino mugikortasun jasangarriagoa 
lortzeko hirian egin behar den lan guztiaren (mugikortasun aktiboaren 
sustapena, hirian ibilgailu pribatu motordunean joan-etorriak murriztea, 
intermodalitatea...) zati bat besterik ez da.

2.5. BERRIZTAGARRI ELEKTRIKOAK
Gaur egun, Iruñeko energiaren azken kontsumoaren % 9,5 soilik elikatzen da 
energia berriztagarriko iturrietatik . Ehuneko hori Espainiako eta Nafarroako batez 
bestekoak baino txikiagoa da. Gainera, jatorri berriztagarriko energia horren % 18 
bakarrik da bertan ekoiztua, eta hori udalerriko energiaren azken kontsumoaren 
% 2 da. Adierazle horrek agerian uzten du neurriak hartu beharra dagoela 
udalerriko sektore guztietan energia-iturri berriztagarrien kontsumoa eta tokiko 
ekoizpena handitzeko, horretarako energia berriztagarrien komunitateak ere 
sustatuz.

Horrela, estrategiak fotovoltaikora mobilizatu nahi ditu administrazio publikoen, 
energia-komunitateen, partikularren, enpresen edo jabeen erkidegoen 
inbertsioak. Eguzki-mapa bat garatuz, hiriak eguzki-energia fotovoltaikoa 
(elektrikoa) eta eguzki-energia termikoa ekoizteko duen ahalmena aztertu ahal 
izan da. Azterlan horren arabera, hiriak 2019an izan zuen energia elektrikoaren 
eskariaren % 77 ekoizteko gaitasuna du.

Fotovoltaikoaren potentziala oso zabala da, eta autokontsumoaren barruan 
hainbat kategoria bereiz daitezke, erabilera-tipologiaren, jabetzaren, 
instalazioen titulartasunaren, parte-hartzaileen kopuruaren, sarera isurita edo 
gabe, eta abarren arabera. Hori horrela, autokontsumo kolektiboa sustatzea 
da Udalaren asmoa. Hori gertatzen da sare elektrikora konektatutako etxebizitza, 
lokal, nabe edo ekipamenduen multzoak energia berriztagarria sortzen duen 
instalazio baten edo batzuen onura batera eta modu hitzartuan jasotzen 
dutenean.

Etxebizitza-bloke baten kasuan, autokontsumo kolektiboa gertatzen da 
bizilagun talde batek edo guztiek teilatuan edo estalki komunitarioan kokatutako 
eguzki-instalazio fotovoltaiko batek sortutako energia haien artean banatzen 
dutenean, energia-beharrak asetzeko. Banaketa horri zerbitzu komunak ere 
gehitzen ahal zaizkie (argi-hornidura, igogailua, garajea, presio-ponpak...). 
Hori espazio publiko eta/edo pribatuetan paratutako instalazio kolektiboetatik 
abiatuta ere egiten ahal da, nahiz eta lurzati berean ez egon.

Hauek dira planteatzen den autokontsumo-ereduaren ezaugarrietako batzuk: 

•	 Kolektiboa: kontsumitzaile elektriko batzuk instalazio fotovoltaiko batetik 
elikatzen dira, banaketa-akordio baten bidez adostutako moduan. Akordio 
horrek parte-hartzaile bakoitzari sortutako energiaren zer ehuneko dagokion 
ezartzen du.

•	 Soberakinekin: Sortu eta une berean erabiltzen ez den energia sare 
elektrikora bideratzen da.

•	 Konpentsazio sinplifikatua: soberakinak konpentsatzeko mekanismoa 
zuzenean aplikatzen da erabiltzaile bakoitzaren hileko fakturan (100 kWh 
baino gutxiagoko instalazioetan bakarrik).

•	 Energia-salmenta: soberako energia salmenta-kontratu baten bidez 
saltzen da; horretarako beharrezkoa da instalazioaren jabea energia 
elektrikoaren ekoizle gisa agertzea.

Horrela, ia 100 milioi euroko guztizko inbertsiotik abiatuta, autokontsumo 
kolektiboko 533 instalazio fotovoltaiko ezarri nahi dira, muturreko potentzia oso 
desberdineko instalazioetan banatuta.

3.	 BIDERAGARRITASUN LEGALA 
ETA EKONOMIKOA   

Estrategiak behar bezala inplementatzeko, azterlan ekonomiko eta legal batzuk 
egin ziren, zer eredu eta betekizun dauden aztertzeko, eta, horrela, Udalak 
katalizatzaile gisa duen rola definitzeko. Horrekin batera, tokiko eragileek hiria 
Energia Positiboko Auzo bihurtzeko prozesuan izan dezaketen rola ere aztertu 
zen. 

Aurreikusitako inbertsioen gauzatzeak izapidetze-eredu eta antzeko egitura 
kronologikoari jarraitzen dienez, gehienetan arau-eremu bereko lege-betekizun 
eta -baldintzak betetzen baitituzte, zazpi izapide komun identifikatu dira, baina, 
ez dira nahitaez ondoren adierazten den ordenan egin beharrekoak: 

1.	 Proiektu teknikoa eta bideragarritasun-plana: Espainiako legeriak agintzen 
du aztergai diren instalazioak teknikari eskudun batek idatzitako proiektu 
edo memoria tekniko baten arabera gauzatu behar direla. Bideragarritasun 
ekonomikoa jarduketa-ildo teknikoak, inbertsioa, kostuak, finantzaketa eta 
mozkinak zehazten dituen dokumentu batean aztertzen da.

2.	 Obrak egiteko eta jarduerak garatzeko administrazio-baimena: obrak 
edo instalazioak egiteko baimenak emateko administrazio-prozedura bat 
da (uztailaren 26ko 1/2017 Foru Dekretuaren 190. artikulutik 197.era).

3.	 Ingurumen-ebaluazioa: proiektua onartu aurretik egiten den administrazio-
prozesua, ingurumenean izan ditzakeen ondorio kaltegarriak aztertzen 
dituena. Ingurumen-ebaluazioak instalazio fotovoltaikoei, termikoei eta 
nolabaiteko garrantzia duen birgaitzeari eragiten die.

4.	 Espazioaren erabilera: instalazio fotovoltaikoen eta eraiki berriak diren 
biomasa-galdaren kasuan, jarriko diren espazioa edo azalera erabiltzeko 
eskumena duenaren baimena lortu behar da. Aldea egon daiteke, espazio 
publikoa edo pribatua izan.

5.	 Aktiboen jabetza eskuratzea: inbertsioen sustatzaileak erakunde 
juridikoak direnez, haien borondatearen eraketak eta adierazpenak legez 
edo estatutuz ezarritako mekanismoari jarraitu behar diote. Energia-
komunitateak, bizilagun-komunitateak edo administrazio publikoak diren, 
horren araberakoa izanen da inbertsio-erakundeen borondatearen eraketa. 
Horrek jabetza eskuratzeari eta horrekin lotutako kontratuei ere eraginen die.

6.	 Inbertsioen finantzaketa: inbertsioaren jatorriaren araberakoa izanen da, 
eta barnekoa izan daiteke funts propioekin finantzatzen bada; kanpokoa, 
laguntza publikoekin eta/edo finantza-merkatuan finantzatzen bada, eta, 
azkenik, mistoa, funts propioak eta kanpokoak konbinatuz finantzatzen 
bada. Mailegu-kontratuen, laguntzen eta dirulaguntza publikoen gaineko 
erregulazioak kontuan hartu beharko dira.

7.	 Inbertsioak ustiatu, kudeatu eta mantentzea: behin inbertsioa eginda eta 
instalazioak abian jarrita, haien ustiapenaz, kudeaketaz eta mantentze-
lanez arduratuko diren erakundeek harreman juridikoak formalizatu beharko 
dituzte, lotutako jarduerak bermatzeko eta itzulkin ekonomikoak bideratzeko.

Gainera, azpimarratu behar da Energia Positiboko Auzoetarantz urratsak 
egiteko estrategia hori bideratzen den sektore bakoitzerako, dagokion araudi- 
eta lege-esparrua hartzen dela kontuan.

Esan daiteke lege-egoera aldekoa dela proiektu horiek guztiak garatzeko, baina 
gainditu beharreko oztopoak ere identifikatu dira, dagokion puntuan deskribatu 
direnak.

Europan proposatutako lege-proposamenak ere horrelako proiektuak 
sustatzeko bidean daudela dirudi, baita identifikatu diren oztopoetako batzuk 
gainditzeko bidean ere.

Inplementazio-estrategien bideragarritasun ekonomikoari dagokionez, 
hainbat kasuistika daude, ondoren zehazten direnak.

3.1. BIRGAITZEA
Eraikinak birgaitzea etxebizitzen energia eraldatzeko prozesuaren lehen 
zatitzat har daiteke, eta horri esker, gainerako soluzio energetikoak ahalik eta 
gehien optimizatu ahal izanen dira, hala nola aerotermia, biomasa edo energia 
fotovoltaikoa. Hala, Birgaitzeko Bulegoaren datuak erreferentziatzat hartuta, 
Udalak 15.000 etxebizitza birgaitzea bultzatu nahi du datozen 15 urteetan, 
366.500.000 €-ko inbertsioa eginez (24.500 € inguru etxebizitza bakoitzeko). 
Inbertsioak pribatuak izanen dira. Azpimarratzekoa da lehen kalkulu horretarako 
ez direla kontuan hartu balizko dirulaguntza publikoak.

Inbertsio pribatuak dituzten eraikinen birgaitzeari dagokionez, batez ere 
pertsona fisikoez ari gara, eta ez da negozio-eredurik aurreikusten. Hala ere, 
kontuan hartzen da esku-hartzeak funtsezko abantailak izanen dituela etxe 
barruko bizitzaren erosotasunean, eta, gainera, energia-eskaria murrizteak 
energia-kostua murriztea ekarriko duela. Gainera, birgaitu ondoren, 
etxebizitzen balioa % 15 arte handitu ahal izanen da, eta hori pizgarri ona izan 
daiteke herritarrentzat.  

Kontuan izan behar da jarduera horrek tokiko jarduera ekonomikoaren garapen 
garrantzitsua ekarriko duela, baita enplegua sortzeko erakargarritasuna ere.

3.2. BERRIZTAGARRI TERMIKOAK
Instalazio termikoen barruan, bi teknologia ditugu: batetik, aerotermia, eta, 
bestetik, biomasa, biak modalitate eta ezaugarri desberdinekin.

Banakako instalazioak, etxebizitza bakar bati emanen liokete zerbitzua eta 
jabetza pribatukoak izanen lirateke. Kasu horretan, instalazioak aerotermiakoak 
izanen lirateke, eta birgaitutako etxebizitzen zati bat elektrifikatzearekin lotuta 
egonen lirateke, helburua 7.500 etxebizitzara iristea izanik.

Banakako instalazioetarako 12.000 euroko inbertsioa aurreikusten da etxebizitza 
bakoitzeko, eta 10 urterako banku-maileguen bidez finantzatzen ahalko dira. 
Kasu horretan, jarduerak pribatuak eta pertsonalak direnez, ez da aurreikusten 
energia edo beste energia-zerbitzu batzuk saltzea, eta, beraz, honako hauek 
har litezke diru-sarrera gisa:

•	 Energia-eraginkortasuna hobetzea, eta ondorioz, energia-kontsumoa 
murriztea.

•	 Malgutasunerako gaitasuna handitzea.

•	 Gas naturalaren kontratua ezabatzea, eta, beraz, termino finkoa ordaintzeari 
uztean, gasaren instalazioaren mantentze-lanetan, segurtasunean eta 
abarretan aurreztea.

Instalazio kolektiboak (zentralizatuak), etxebizitza-bloke batean edo batzuetan 
bildutako etxebizitza batzuei emanen liekete zerbitzua, energia banatzeko 
sare garrantzitsu baten beharrik gabe, normalean jabekideen modalitatean. 
Kasu horretan, instalazioak aerotermiakoak edo biomasakoak izan daitezke, 
eta finantza-eredua energia termikoa sortzean oinarrituko litzateke, azken 
erabiltzaileei salduko bailitzaieke. Kasu horretako negozio-ereduak jabeen 
erkidegoaren inbertsioaren jabetza energia-erkidegoaren bidez izatea 
aurreikusten du, eta horren forma juridikoa Elkartearena izanen litzateke.

Kasu horretan, inbertsioaren kostua 400 kW-ko instalazioetatarako eta 530 €/
kW-ko kostuan dimentsionatu da, eta, guztira, 7.208.000 €-ko inbertsioa beharko 
litzateke 34 instalaziotara iristeko (edo 400 kW-ko tarteetako eta modu berean 
jokatuko lukeen instalazio handiagoren batera), guztira 3.773 etxebizitzara iritsiz. 
Soberako energia merkaturatzetik etorriko liratekeen diru-sarrerei dagokienez, 
1.468.800 euroko diru-sarrerak aurreikusten dira. Hasierako inbertsioaz gain, 
kontuan hartu behar dira erregai-kontsumoaren gastuak (502.987 € urtean) 
eta mantentze-lanen, aseguruaren eta monitorizazio- eta kudeaketa-gastuen 
kostu finkoak (391.400 € urtean).

Nabarmentzekoa da instalazio zentralizatuetan erregai fosilak biomasarekin 
ordezkatzeak aurrezpen ekonomiko oso doituak ekarriko lizkiekeela erabiltzaileei, 
baina etxebizitzen birgaitze integralarekin batera, banakako energia-
kontagailuak jartzea eta instalazioetan doikuntzak egitea ahalbidetuko luke, 
energia-eskaria ahalik eta gehien murrizteko.

Barrutiko instalazioak, etxebizitza-bloke batzuei emanen liekete zerbitzua, 
baita auzo oso baten zati esanguratsuei ere. Kasu horretan, instalazioak 
biomasakoak izanen lirateke, eta aurreko kasuan bezala, finantza-eredua 
energia termikoa sortzean oinarrituko litzateke, energia hori azken erabiltzaileei 
salduz. Inbertsioaren jabetza energia-komunitatearena izanen litzateke, 
eta haren forma juridikoa Elkartearena izanen litzateke. Berokuntza-zentral 
berri horiek definitzeak horiek kokatzeko espazio berriak bilatzea ekarriko 
luke, berokuntza-sare berriak diseinatzea, lehendik dauden instalazioekin 
konektatzea eta beroa trukatzeko azpiestazio berriak sortzea.

Kasu horretan, inbertsioaren kostua 1.000 kW-ko instalazioetarako eta 1.000 €/
kW-ko kostuan dimentsionatu da, eta guztira 17.000.000 euroko inbertsioa 
beharko litzateke 17 instalaziotara iristeko (edo instalazio gutxiagora, baina 
betiere antzeko ezaugarriak dituzten 1.000 kW-ko tarteetan), guztira 3.727 
etxebizitzatara iritsiz. Soberako energia merkaturatzetik etorriko liratekeen diru-
sarrerei dagokienez, 1.836.000 euroko diru-sarrerak aurreikusten dira. Hasierako 
inbertsioaz gain, kontuan hartu behar dira erregai-kontsumoaren gastuak 
(628.734 €urtean) eta mantentze-lanen, aseguruaren eta monitorizazio- eta 
kudeaketa-gastuen kostu finkoak (347.200 €urtean).

Finantzaketari dagokionez, bai instalazio kolektiboetarako, bai barrutikoetarako, 
inbertsioaren % 50eko banku-finantzaketa aurreikusten da, 10 urteko epean. 
Kanpokoen crowdlending bidezko finantziazio gehigarria ere aurreikusi da, % 
4koa, 10 urteko epean itzultzeko. Kanpokoen finantzaketa gehigarria lortzen ez 
bada, banku-finantzaketaren bidez estaltzeko ahalegina eginen da.

3.3. MUGIKORTASUN JASANGARRIA 
Mugikortasunaren inguruko aldaketak funtsezkoak dira Energia Positiboko 
Auzoak lortzeko, eta aldaketa horiek mugikortasunerako energia-eskaria 
murriztera bideratu behar dira batez ere. Horrela, helburua da ibilgailu 
pribatuen erabilera murriztea eta oinezko joan-etorriak, bizikleten erabilera 
eta garraio publikoaren erabilera sustatzea, Udalaren Mugikortasuneko Alorrak 
koordinatuta. Zehazki, mugikortasun pribatua landuz, ibilgailu indibidualen 
erabilera murrizteaz gain, ibilgailu horiek elektrikoak izatea sustatuko da, erregai 
fosilekiko mendekotasuna eta haiekin lotutako isurpenak eta zaratak murrizteko, 
bai eta ibilgailu partekatuaren erabilera areagotzea ere.

Inbertsio pribatuen kasuan, ibilgailuen kostua eta autonomia dira oztopo 
nagusiak. Hala ere, ibilgailu elektrikoen eta diesel edo gasolinazko ibilgailuen 
arteko Jabetza Kostu Osoaren (TCO) konparaziozko analisien bidez frogatzen 
denez, hasierako inbertsioa ibilgailu elektrikoetan handiagoa izan arren, 
ustiapen-gastuak (kargak eta mantentze-lanak) txikiagoak dira, eta guztizko 
kostu txikiagoa eragiten dute haien bizitza baliagarrian zehar. 

Horrela, Udalak 680 ibilgailu erostea sustatu nahi du, bakoitza bere karga-
guneari lotuta. Horretarako, etxebizitza bakoitzak 32.500 euroko inbertsioa 
egin beharko du ibilgailua erosteko, eta 1.500 eurokoa karga-gune pribatua 
instalatzeko. Epe labur, ertain eta luzerako ebaluazio baten arabera, ibilgailu 
elektrikoak 5 eta 10 erabilera-urte bitartean dira errentagarriagoak, eta horrek 
gainkostua eragiten du lehenengo urteetan. Horregatik, ibilgailu elektrikoak 
erosteko errentagarritasun ekonomiko handiagoa lortzeko, laguntza publikoak 
behar dira.

Inbertsio kolektiboen kasuan, ibilgailuen eta karga-guneen jabetza eta 
erabilera energia-komunitatearenak izanen diren eredu bat sustatuko da. 

3.4. BERRIZTAGARRI ELEKTRIKOAK 
Tokian-tokiko energia berriztagarrien ekoizpena handitzea funtsezkoa da Energia 
Positiboko Auzoetaranzko bidean, horrela energia-autonomia areagotzen 
baita, eta, ondorioz, erregai fosilekiko mendekotasuna murriztu. Horretarako, 
Udalak autokontsumo kolektiboak ezartzearen aldeko apustua egin nahi 
du, hiriko hainbat eragile tartean sartuz. Soberakinak dituen autokontsumo 

Komunitate hori inbertsioa ez ezik, kudeaketaz ere arduratuko litzateke, eta 
erabilerari lotutako diru-sarrerak izanen lituzke. Udalak 680 ibilgailu eta 
bakoitzari dagokion karga-gunea erostea sustatu nahi du, guztira 34.000 €-ko 
inbertsioa eginez ibilgailu eta karga-gune bakoitzeko. 7 urterako banku-mailegu 
baten bidez finantzatzen ahalko dira, eta komunitateko kideen erabilerak 
sortuko dituen diru-sarreren bidez.

Diru-sarrerak komunitateak eskainitako energia-zerbitzuen ordainketatik 
etorriko lirateke, eta, alde batetik, ibilgailuaren erabilera-orduengatiko diru-
sarrerak izanen lirateke, kilometro-muga batekin betiere, eta muga hori 
gaindituz gero, gehiago ordaindu beharko litzateke. Eta, bestetik, egun osoko 
edo erreserbako ordu finkoengatiko diru-sarrerak. Zerbitzu horiek, hasiera 
batean, erreserba horretan interesa izan lezaketen enpresa edo erakunde 
publikoei zuzenduak izanen lirateke. Azpimarratu behar da eredu honek 
bideragarria izateko gutxieneko erabilera-ordu batzuk betetzea eskatzen duela.

Ohiko
ibilgailua

Ibilgailu elektrikoa

Inbertsio 
pribatua

Inbertsio 
kolektiboa

Hasierako 
inbertsioa Ertaina Handia Handia

Ustiapen-
gastuak Handia Ertaina Ertaina

Guztizko kostua Handia Ertaina Ertaina

Erabilerarekin 
lotutako diru-

sarrerak
Ez Ez Bai

kolektiboaren modalitaterako, araudiak ez du eskatzen instalazioaren 
titulartasuna elkartutako erabiltzaile guztiena izatea; aitzitik, aukera ematen du 
auzo-erkidegoak edo energia-komunitateak figura juridiko gisa jardun dezan 
eta instalazioaren titularra izan dadin, eta, aldi berean, jarduera ekonomikoak 
egin ditzan, esaterako, soberakinen salmenta.

Hala, Udalaren helburua da autokontsumo kolektiborako instalazio 
fotovoltaikoak abian jartzea, inbertsio publikoa zein pribatua kontuan hartuta 
15 urtean 100 milioi euro inguru bideratzea bultzatuz, muturreko potentzia 
desberdinetako instalazioetan banatuta. Azpimarratu behar da Jabeen 
Erkidegoek eta/edo partikularrek egindako inbertsioetan ezin izanen litzatekeela 
jarduerari dagokion BEZaren kenkaria aplikatu. 

Aurreikusitako ekoizpen- eta titulartasun-modalitateak honako hauek dira:

•	 < 50 kWp-ko instalazioak. Konpentsazio sinplifikatuari atxikitako soberakinak 
dituzten Udalaren jabetzako autokontsumo kolektiboko instalazioak.

•	 220 kWp-ko instalazioak. Soberakinen salmentagatiko konpentsaziorik 
gabeko eta barne-sarean konektatutako Udalaren jabetzako autokontsumo 
kolektiboko instalazioak. Instalazioaren erabilera-lagapena.

• 	 < 100 kWp-ko instalazioak. Konpentsazio sinplifikatuari atxikitako 
soberakinak dituzten Jabeen Erkidegoen jabetzako autokontsumo 
kolektiboko instalazioak.

•	 1000 kWp-ko instalazioak. Soberakinen salmentagatiko konpentsaziorik ez 
duten banaketa-sarera konektatutako eta Energia Erkidegoaren jabetzako 
autokontsumo kolektiboko instalazioak.

Estrategia honen oinarrian dagoen negozio-ereduak, hasierako inbertsioa 
finantzatzeko 10 urterako eta % 6ko interes-tasako banku-mailegua hartzea 
eskatuko luke, eta horrekin batera erabiltzaileen ekarpenak baliatzea. Ondoren, 
Energia Komunitateak (edo bizilagunen komunitateak) zerbitzuak fakturatuko 
lizkieke bazkideei. Zenbateko hori sortutako energia kontsumitzeagatik lortutako 
aurrezkien ehuneko bat izanen litzateke, hau da, erabilitako energia ordaindu 

Diru-sarrerakInbertsioa

Erabiltzaileen 
ekarpenak

Banku-
mailegua

Saldutako 
energia

Erabiltzaileei

Ustiapen-
kostuak eta 
bestelakoak

Instalazioa

Kotak

Kasu gehienetan, banku-finantzaketa (% 6,3ko interes-tasarekin) eta 
norberaren baliabide propioak izatea planteatzen da. Hala ere, azpimarratu 
behar da gaur egun hainbat laguntza daudela estatuan, autonomia-
erkidegoetan eta Iruñeko Udalean, hiria Energia Positiboko Auzoetaranzko 
bidean jartzeko beharrezkoak diren esku-hartzeetarako. Hartara, nabarmendu 
behar da azterketa ekonomikoa egitean ez direla kontuan hartu eskuragarri 
dauden laguntzak; laguntza horiek EUCFri esker egindako azterlanetan 
zehazten dira.

eginen litzateke. Energia-komunitateko kideei egindako fakturaziotik lortutako 
diru-sarrerek instalazioaren ustiapen-kostuak eta banku-maileguaren 
amortizazio-kostuak xurgatzeko balioko lukete.

Bestalde, merkatu elektrikoari (edo beste eragile batzuei) saldutako energiatik 
datozen beste diru-sarrera batzuk ere aurreikusten dira. Sustatzaileak zuzenean 
salduko luke energia hori, betiere proiektuaren ezaugarri teknikoen arabera.

4.	 EMAITZAK
Iruñeko auzoak Energia Positiboko Auzo bihurtzeaz gain, helburu nagusietako bat 
energia-kontsumo kontziente eta eraginkorra sustatzea da, bai horri lotutako 
emisioak murrizteari dagokionez, bai erregai fosilekiko mendekotasunari 
dagokionez (klima-aldaketarekin eta airearen kutsadurarekin lotutako 
fenomenoak murrizten lagunduz), eta, ondorioz, herritarren bizi-kalitatea 
hobetuz.

4.1. INBERTSIO KONTZEPTUAREN OSAGAIAK
Jarraian, planteatutako estrategia bakoitza abian jartzeko bideratu nahi diren 
funtsak zehazten dira. Era berean, Pay-back (inbertsioa berreskuratzeko epea) 
eta TIR (itzulerako barne-tasa) bezalako datuak sartu dira, inbertsio bakoitzaren 
finantza-balorazio hobea egiteko.

Estrategia Bideratu beharreko 
inbertsioa

Pay-back 
(urteak) TIR*

Birgaitzea 443.456.000 EURO 10 % 5,75

Aerotermia 108.900.000 EURO >25 % -4,35

Biomasa 24.208.000 EURO 13 % 5,48

Mugikortasuna 51.095.200 EURO 6 % 8,23

Fotovoltaikoa 99.760.000 EURO 12 % 6,13

Udala 866.203 EURO - -

Energia-eredua aldatzeko gero eta interes eta behar global handiagoa dagoen 
arren, merkatuak oraindik ez du lortu behar besteko heldutasun-mailarik hirian 
behar adina merkatu-eragile izateko, 1) balio-kate osoa estaltzeko eta 2) behar 
adina eskari sortzeko. Beraz, sektore publikoaren figura funtsezkotzat jotzen da 
inbertsioak katalizatzeko eta hirian oraindik urria den mota horretako energia-
zerbitzuen eskaria sortzeko.

*	 TIR balioak kalkulatzeko, proiektu-mota bakoitzari egokitutako deskontu-tasak ebaluatu 
dira.

4.2. OZTOPOAK 
Hainbat traba daude estrategiak ezartzeko, eta oztopo horiek 5 kategoria 
nagusitan sailka daitezke: ekonomikoak, legalak, teknikoak, sozialak eta 
politikoak. Oztopoen deskribapenaz gain, laburpen honetan jaso ez diren 
proposamenak deskribatu dira.

Udalaren kasuan inbertsioa ez da berdin aztertzen, kutxa-fluxuaren bilakaerari 
jarraituz, udal-gastua izanen bailitzateke. 

•	 Gero eta zailagoa da behar den finantzaketa 
lortzea; izan ere, finantzaketa horren kostuak 
handitu egin dira, eta, beraz, hainbat 
finantzaketa-iturri baloratzen dira, publikoak 
nahiz pribatuak. 

•	 Zailtasunak finantzaketa pribatu-partikularrean, 
batez ere diru-sarrera txikiagoak dituzten 
auzoetan; horretarako, funtsezkoa da 
aholkularitza eta laguntza publikoak ematea, 
inbertsio hori herritarrentzat erakargarria izan 
dadin.

•	 Herritarrek eta enpresek sektore elektrikoari 
buruz duten pertzepzio txarra, sektore 
konplexutzat hartzen baita.

•	 Aholkularitza- eta komunikazio-maila handia 
behar da Udalaren aldetik, ekimenak errazago 
ulertzeko eta eragileen beharrezko inplikazioa 
errazteko, eta, horrela, biztanleriak klimaz duen 
kultura ere hobetzeko.

OZTOPO 
EKONOMIKOAK

Finantzaketarako 
sarbidea

GIZARTE-OZTOPOAK

Sektore elektrikoaren 
pertzepzio txarra

Aholkularitza 
beharra



27

•	 Europako zuzentarauetan energia-
komunitateekin zerikusia duen guztiaren 
transposizioa falta da, eta horrek asko mugatzen 
ditu egin beharreko urratsak, ziurgabetasuna 
eta prozeduren definizio falta direla eta.

•	 Energia-proiektuak abian jartzeko 
beharrezkoak diren izapideetarako dauden 
zailtasunek oztopatu egiten dituzte sorkuntza 
berriztagarriaren hedapen masiboa eta 
energia-komunitateen zeregina.

•	 Ezinezkoa da energia-komunitateko kideen edo 
instalazio kolektibo bateko partaideen artean 
energia saltzea.

•	 Modalitate berean egon behar duten instalazio 
kolektibo bat baino gehiagotan parte hartzea.

LEGEZKO OZTOPOAK

Transposiziorik eza

Tramitazioen 
zailtasuna

Epe administratiboak

Horretarako, nazioko eta Europako zuzentarauei dagokienez egunean egotea 
ezinbestekoa da, energia-komunitateak behar bezala ezarri ahal izateko. 
Bestalde, 2027a baino lehen gasolio-galdara guztiak aldatzea eskatzen duen 
eta gas naturaleranzko aldaketa bultzatzen duen foru-araudiak biomasarako 
edo aerotermiarako aldaketa oztopa dezake.

•	 Instalazio kolektiboak abian eta lanean jartzeko (fakturazio zuzena) 
administrazio-epeak gehiegizkoak dira eta pizgarria kentzen dute.

•	 Banaketa-koefizienteak estatiko mantentzen dira autokontsumo 
kolektiboan.

•	 Sektore elektrikoaren barruan merkatu berririk ez garatzea. Horrek ez die 
aukerarik ematen Energia Komunitateei eta beren kideei merkatu horien 
onurak baliatzeko.

•	 Benetako konpromiso-maila eta ezarritako 
helburuak betetzeko beharrezkoak diren 
baliabide ekonomikoen eta giza baliabideen 
ekarpena; horregatik, Udala plan argiak egiten 
ari da, herritarren benetako beharrei erantzuteko. 

•	 Egitura publikoak eguneratzeko beharra, klima-
aldaketaren aurkako borrokak eskatzen dituen 
errealitate berrien eta horri loturiko ondorioen 
aurrean.

•	 Ikuspegi tekniko eta soziala izanen duten diziplina 
anitzeko taldeak egotea, herritarrei erantzun 
hobea emateko. Horrela bada, deskribatu 
ditugun Energia Aholkularitzako Bulegoak 
premia horri neurri batean konponbidea ematen 
saiatzen dira, eta baita hiriko gizarte-eragileetan 
kultura-aldaketa bultzatzeko tresna bihurtzen 
ere.

OZTOPO POLITIKOAK

Benetako 
konpromisoa 

eta baliabideen 
ekarpena

Egitura publiko 
deseguneratuak

Diziplina anitzeko 
taldeen falta

OZTOPO TEKNIKOAK

Ez dauden soluzio 
teknologikoak

Sarearen edukiera

Atzerapenak

Espazio zabalak 
izatea

•	 Energia-komunitateen kudeaketa teknikoa, 
administratiboa eta ekonomikoa errazteko 
soluzio teknologikorik eza.

•	 Energia elektrikoa sortzeko instalazioei 
eskariaren malgutasunaren eta kudeaketaren 
bidez ahalik eta potentzial handiena ateratzeko 
behar den teknologia falta da.

•	 Mugak behe- eta erdi-tentsioko sarearen 
gaitasunean, eta konpainia arduradunen 
aldetik gardentasunik eza arlo horretan.

•	 Aerotermia indibiduala instalatzeko espazio 
zabalak behar dira, eta hori muga bat da 
etxebizitza askotan.

•	 Atzerapenak aparkaleku pribatuetako karga-
guneen instalazioan, obra konplikaturen bat 
egin behar delako, edo birgaitu beharrak 
inbertsio handiagoak dakartzalako. 

4.3. EGINDAKO AURRERAPENAK
Jarraian, Iruñeko deskarbonizaziorako estrategia gisa energia positiboko 
auzoetarantz joateko energia-komunitateak sustatzeko hemen aurkeztu 
dugun estrategiak proposatutako ekintzen ildoan jada eman diren aurrerapen 
batzuk azalduko ditugu. 

Jarduketa-
ildoa Arrotxapean Milagrosan Zabalgunean Iruñean

Birgaitutako 
etxebizitza-

kopurua
ESKATUTAKOA - - -

Biomasazko 
galdara-kopurua 
/ District Heating

0 0 0
5+ 1 DH 

Txantrean 

Erositako 
ibilgailu 

elektrikoen 
kopurua

52 22 146 753

Kargarako 
azpiegitura 
publikoak 

(Elektrifikatutako 
aparkalekuak)

4 0 12 48

Dagoeneko 
instalatu den 

sorkuntza 
berriztagarria

381 kW 191 kW 263 kW 5.641 kW

Dagoeneko 
instalatu den 

sorkuntza 
berriztagarria

1, eratze 
prozesuan

2023an hasiko 
da prozesua

0
1 eratuta

3 prozesuan

Hala ere, Energia Positiboko Auzoetara bidean ezarri beharreko estrategiek 
ere tokiko enplegua sortzen laguntzen dute. Adibidez, biomasazko instalazio 
termikoen inplementazioaren kasuan, kontsumo-puntutik hurbil dagoen baso-
biomasarekin elikatuko da, eta, aldi berean, despopulazio-arazoei aurre eginen 
die.

Bestalde, estrategiak aurreikusten du Udaletik eskala txikiko proiektuak 
gehitzen joatea, horretarako Energia Aholkularitzako Bulegoak sortuz, lehiaketa 
publikoak erraztuz auzoetan proiektuen erosketa kolektiboak egiteko, tokiko 
ikuspegia ere barne dela, eta kalitatezko enplegua garatuz. Azkenik, energia-
komunitateekin batera, eskalako ekonomien garapena erraztuko litzateke, eta 
horri esker, proiektu txikiak errentagarriagoak izanen lirateke.

Estrategia Aurrezpena / Sorkuntza 
(GWh urtean)

Eragotzitako isurpenak 
(tCO2eq urtean)

Birgaitzea 76,01 15.354 

Aerotermia 26,41 4.559 

Biomasa 30,60 6.218 

Mugikortasuna 47,64 11.804 

Fotovoltaikoa 87,33 22.705 

4.4. BALIZKO ERAGINAK
Energia berriztagarrien sustapenari, ezarpenari eta erabilerari lotutako onurak 
eta inpaktu positiboak argiak dira, bai ingurumenaren arloan, bai herritarren 
osasunaren eta erosotasunaren arloan, eta eragin zuzena dute energia-
aurrezpenean, emisioen murrizketan eta berriztagarrien sorkuntzan.

5.	 ONDORIOAK
EUCFren proiektuaren esparruan egindako azterlanen emaitzek adierazten 
duten bezala, eta dokumentu honetan deskribatzen den bezala, energia 
positiboko auzoetarantz urratsak egiteko energia-komunitateen eredua 
baliozko eredu gisa ikusten da, eta gai da Udalak klima-aldaketaren, hornidura-
segurtasunaren eta tokiko jarduera ekonomikoaren garapenaren eremuetan 
finkatutako helburuak betetzeko.

Era berean, aztertutako estrategia eta/edo inbertsio mota guztiak bideragarriak 
dira, bai ekonomikoki, bai teknikoki, eta errentagarritasun-maila desberdinak 
dituzte, bai aztertutako auzoetarako, bai Iruñeko beste auzo batzuetara eta, aldi 
berean, nazioko eta nazioarteko beste udalerri batzuetara estrapolatzeko.

Klima-
aldaketa 
arintzea

Tokiko 
jarduera 

ekonomikoa

Bidezko 
energia-

trantsizioa

Gizarte-
ongizatea

Bestalde, identifikatu ahal izan denez, estrategia desberdinak behar bezala 
ezartzen direla bermatzeko funtsezkoa da Toki Administrazioaren bultzada, 
eta, horrela, auzoen dinamizatzaile gisa funtsezko eginkizuna betetzen du, 
merkatuan betetzen duten zeregin neutrala aprobetxatuz, funtsen mobilizazioa 
errazteko eta sustatzeko, bai eta aktoreak energia-trantsizio zuzen baterantz 
mobilizatzeko ere. 

Azterlanean, halaber, oztopo garrantzitsu batzuk identifikatu dira, eta 
horietako batzuk berehalakotzat jotzen dira, asko mugatzen baitute energia-
komunitateen hedapena. Horregatik, estrategiak ezartzearekin batera horiek 
lantzen jarraituko da.

Azpimarratu behar da energia-komunitateen ezarpenarekin zuzenean lotuta 
dauden inpaktuetatik harago, esaterako energia-aurrezpena, berriztagarrien 
ekoizpena eta CO2 isurketen murrizketa, ingurumenaren, tokiko ekonomiaren 
eta gizartearen gaineko inpaktu positiboak ere identifikatu ahal izan direla.

Hala, energia positiboko auzoetara bidean, energia-komunitateen eredua 
baliozkoa eta eraginkorra da, klima-aldaketari aurre egiteko arintze-ekintzak 
sustatzen ditu eta tokiko ekonomia eta gizarte-ongizatea sustatzen ditu, energia-
eredu bidezko eta iraunkorraren aldaketa batetik abiatuta. Funtsezkotzat jo da 
toki-administrazioak eredu horren sustatzaile gisa duen eginkizuna.

Bukatzeko, lehen azaldu bezala, dokumentu hau udal-alorrekin adostu 
beharreko proposamen gisa aurkezten da, eta aplikatu ahal izateko behar 
besteko babes politikoa eta zuzkidura ekonomikoa izan beharko ditu.

